
Referat
Møte i Kraftutvalet 18.6.2008
Stad: Helsesenteret på Åmot
Frammøtte: Olav Bjørn Bakken, Hans Kristian Lehmann, Arne Vinje, Olav Urdbø, Astrid Fladberg, Kjetil Fulsås. Tor Strømme møtte som vara for Børre Rønningen. 
Meldt forfall: Agnar Bratland (skal erstatte Jorunn Hestmann) og Børre Rønningen. 

Til saklista

Tor Strømme ønskte alle sakspapir sendt til vararepresentantane også. Han ønskte også sakene på papir i tillegg til e-post når det galdt større saksmengder. Arne Vinje ba om at saksdokument blir påført saksnummer og same tittel som i møteinnkalling. 
Sak 22/08
Referatet frå møtet den 15.5.08 blei godkjent med eit par merknader til sak 13, sak 15 og sak 16. Ein viser elles til nytt referat, som er retta i samsvar med merknadene.

Kjetil Fulsås og Astrid Fladberg etterlyste referat frå møtet i arbeidsgruppa 22.5. Det vil bli ettersendt til alle medlemane av Kraftutvalet. Referatet blei elles teke til etterretning.  
Sak 23/08

Tilbakemelding frå Stinessen og Lund om intensjonsavtala er ikkje motteken. Hans K. Lehmann vil følgje opp saka og få ho vidare til Statkraft for godkjenning. 
Sak 24/08

Framlegget til merknader til høyringsdokumentet frå vassregionen om sentrale problemstillingar blir vurdert som eit nyttig arbeidsdokument som utvalet tek med seg i den vidare prosessen. Dokumentet blir sendt til Olav B. Bakken for underskrift og vidaresending til vassregionen. 
Krav om pålegg om fiskeribiologiske undersøkingar er teke med i konsesjonsvilkåra i frå starten, jamfør St prp 32 (1956) pkt.3. Utvalet meinte elles at hydrologiske grunnlagsdata kunne tolkast på ulike måtar, og meinte det var behov for ein kvalitetskontroll og hjelp til å forstå data. Spørsmålet om bruk av ekstern hydrologisk kompetanse blir sendt vidare til arbeidsgruppa. 

Sak 25/08

Det blir vist til notat frå sekretæren om strategi for informasjon og tilrettelegging for auka medverknad.
Utvalet legg notatet til grunn for sin strategi på området. Sakene i Kraftutvalet bør også leggast ut på nettstaden til kommunane. Referat frå møta bør ikkje leggast ut før dei er godkjende av utvalet.  

Sak 26/08
Framlegg til kravsortering blei teke til etterretning. Krava bør påførast nr frå kravdokumentet. 
Gjennomgang av stortingsproposisjonane viser at interesser knytte til fiske, reiseliv og turisme var lite vektlagt i starten. Utvalet meinte ein også bør ha tilgang til skjønnsprotokollane for å lettare kunna skilje mellom privatrettslege krav og allmenne interesser. Vegar, båtplassar, opptrekk for båt med vidare kan også vera allmenne interesser. 

Det blei reist spørsmål om tilgang på vegar. Anleggsvegar som framleis har nytte for Statkraft blir vedlikehaldne og haldne opne av Statkraft. Andre tiltaksvegar er overdregne til grunneigarane. Det er gjort avtale med Statkraft om eit vedlikehaldsfond for 10 år, mot at det blir laga veglag og vegane ikkje blir stengde. Etter kvart vil det bli etablert bompengeordningar. 
Sjekkliste for krav i høve til moderne konsesjonsreglement blir lagt ut på nettet. Det kan vera hjelp for å få fram krav som er relevante for vilkårsrevisjonen. Lista blir vedlagt referatet. 

Utvalet meiner at næringsfond er heilt sentralt, og viser til at dette ikkje blei sytt for på ein tilfredsstillande måte ved konsesjonsbehandlinga. Moderne vilkår må leggast til grunn også her. Om nødvendig får ein kalle det miljøfond i staden. Utvalet vil ikkje akseptere at ugunstig presedens, til dømes i Vinstrasaka blir lagt til grunn for Tokke-Vinje. Tokke-Vinje vassdraget kan derimot skape presedens for seinare saker.  

Sak 27/08

Notat frå sekretæren om miljømål blei teke til orientering og sendt vidare til arbeidsgruppa for vidare konkretisering.  
Sak 28/08
Overgang til økologisk tilstandsovervaking kan bety større kostnader. Utvalet ser det som naturleg at overvaking i regulerte vassførekomstar blir dekt av Statkraft, og bed Fylkesmannen vurdere undersøkingsprogram. Olav Urdbø har teke spørsmålet om kostnadsdekning opp med fylkesmann Kari Nordheim Larsen. 
Sak 29/08

E-post frå Tor Ziegler blei referert. LVK har møte/seminar i Oslo 4. – 5. september. Strategi i vilkårsrevisjonar vil vera eit tema for seminaret. Arne Vinje kontaktar Børre Rønningen om vilkåra for å få til ein kombinasjon mellom møtet i Kraftutvalet og seminaret. Det er derfor mogleg at neste møte 4.9. blir lagt til Oslo. Tor Ziegler er invitert til møtet. 
Sak 30/08
Sekretæren refererte frå seminar om økologisk tilstandsobervaking og modifiserte vassførekomstar i Oslo 11-12. juni. Han refererte også til kontakt om kulturminneregistrering. Registrering av ikkje- arkeologiske kulturminne kan gjennomførast av lokale krefter eller av Faun. Spørsmålet blir teke vidare til arbeidsgruppa. Aktuelle kontaktar: Rauland historielag ved Åste Kostveit, Sullamrei historielag ved Ragnvald Christenson, Vinje historielag ved Karstein Tveito og Tokke historielag ved Dagfinn Midtbø. 
Kart over tekniske inngrep i vassdraget er laga av Jostein Kristiansen. 

Hovedkontor Fyresdal
Avdelingskontor Skien
Sentrumsbygget


Fyresdal Næringshage

Ole Cudriosgt. 25





4735 Evje



3870 Fyresdal

Postboks 116 Sentrum


Telefon: 37 93 23 50



Telefon: 35 06 77 00

3701 Skien
Telefax: 37 93 23 59



Telefax: 35 06 77 09

Telefon: 976 72 619




E-post: post@fnat.no

Telefax: 35 58 82 01




Bankgiro: 2801.08.26952



Org nr: 984 731 604




Internett: www.fnat.no










